
Nukissiamik atuineq tamarmiusoq 2001-mi  
6,7 pct.-inik appariartoq 
 
Kalaallit Nunaata nukissiamik atuinera 2001-mi 2.521 GWh-voq. 2000-mut sanilliul-
lugu 6,7 pct.-inik appariarnerulluni, taamani nukissiamik atuineq tamarmiusoq 2.701 
GWh-simavoq. 1990-mi nukissiamik atuineq 2.358 GWh-simavoq. Nukissiamik atui-
neq tamarmiusoq 1990-mut sanilliullugu 6,9 pct.-imik qaffariarsimavoq. 
 
Nukissiamik atuineq nukissiornermi tunisassianik atukkanut immikkoortiterlugu, GWh 

 1990 1991 1992 1993 1994 1995 1996 1997 1998 1999 2000 2001 

Nukissiamik atui-
neq katillugu 2.358 2.302 2.271 ... 2.062 2.171 2.330 2.355 2.271 2.421 2.701 2.521 
Aamarsuit, aamar-
suit sequnnerit . . . . 2 1 1 ... - - - - - 0 0 0 
Benzina . . . . . . . . . 88 89 87 ... 103 103 99 106 118 121 123 134 

Petroliu . . . . . . . . . 192 196 193 ... 180 237 259 270 253 314 312 259 
Gasolia . . . . . . . . . . 2.073 2.012 1.962 ... 1.581 1.635 1.771 1.795 1.704 1.775 2.056 1.927 
Gasi puiaasamiittoq 4 3 3 ... 3 3 3 3 3 2 2 2 

Imermik nukissiaq . - - - ... 165 165 168 156 164 178 175 175 
Eqqakkat . . . . . . . . - - 24 ... 30 29 29 26 29 31 33 24 

Malugiuk: 1993-mi paasissutissaqanngilaq. Tusarfik: : KNI Pilersuisoq A/S, Nukissiorfiit og Statoil A/S 

 
Kalaallit Nunaata nukissiamik atuinera oliamik avataanit eqqussamik aammalu nu-
nami nukissiamik ataavartumik tunuliaquteqarpoq. 1990-mi nukissiorneq 100 pct.-
imik avataani eqqutamik tunuliaquteqarpoq. 1992-mi nunatsinni ataavartumik nu-
kissiorneq aallartippoq, erngup nukinganik aamma eqqakkat ikuallannerannik tunu-
liaqutilimmik. 1992-miit 1994-mut nukissiap ataavartup, nukissiamik atuinerup ta-
marmiusumut ilaliiartuinnarsimavoq. Oliamik isumalluuteqarneq 1994-mi 90,5 pct.-
nut appariarpoq, namminerlu nukissiamik pilersorsinnaaneq 1992-mi 0 pct.-imiit 
1994-mi ni pct.-imut qaffassimalluni. 
 
1994-mut sanilliullugu oliamik avataanit eqqussukkamik namminerlu nukissiamik 
tunisassiorneq qaffakkiartorsimavoq. Oliamik atuineq nammineq nukissiamik ataa-
vartumik suli qaffasinneruvoq, Kalaallit Nunaatalu oliamik isumalluuteqarnera 1994-
mi qaffasissutsimut sanilliullugu qaffariartorsimavoq. 2001-mi oliamik isumalluute-
qarneq 92 pct.-iuvoq. Naak nukissiamik ataavartumik tunisassiorneq qaffariartora-
luartoq, suli nammineq pilersorneq 8 pct.-isoq tatisimaneqarpoq. 
 
Tamanna saqqummersitami  takuneqarsinnaavoq ”Nukissiamik atuineq 2000 aam-
ma 2001”-mi saqqummiunneqaqqammersumi, pdf-fiilinngorlugulu Naatsorsueqqis-
saartarfiup nittartagaani www.statgreen.gl-mi aaneqarsinnaavoq imaluunniit Naat-
sorsueqqissaartarfimmut piniarneqarsinnaavoq. 

 
Nukissiamik atuineq 
 2001-mi 6,7 pct.-inik 

appariartoq 

Suli oliamik 
pisariaqartitsisoqarpoq 

Nammineq 
pilersorsinnaaneq 

naqisimaneqarpoq 

Pdf-filitut 



 
Kisitsisinik nutaanik Naatsorsueqqissaartarfiup saqqummersitaanik tusartinneqarta-
rumaguit uannga nutaarsiassaqartinneqartalerit: iserfigiuk www.statgreen.gl. qinigas-
sani saamerlermi toqqaruk ”nutaarsiassat” tassanilu ilanngugit. Taava kisitsisinik 
nutaanik saqqummertoqaraangat e-mailikkut nalunaarfigineqartalissaatit.  
 
Paasisaqarusunneruguit tusagassiisartoq Thorkild Knudsen tlf. 34 55 85 (toqqaannar-
toq) imaluunniit e-mail thkn@gh.gl  saaffiginnissi nnaavutit. 

